ԱՄՓՈՓԱԹԵՐԹ

«Հայաստանի Հանրապետության կառավարության և Գերմանիայի Դաշնային Հանրապետության կառավարության միջև 2023թ. ֆինանսական համագործակցության մասին» համաձայնագրի վավերացման վերաբերյալ շահագրգիռ մարմինների առարկությունների և առաջարկությունների
	1. ՀՀ ֆինանսների նախարարություն
	23.04․2025թ․

	
	N 01/5-2/9374-2025

		«Հայաստանի Հանրապետության կառավարության և Գերմանիայի Դաշնային Հանրապետության կառավարության միջև 2023թ. ֆինանսական համագործակցության մասին» համաձայնագրում (Համաձայնագիր) առկա են ՀՀ պետական բյուջեի համար ֆինանսական պարտավորություններ նախատեսող դրույթներ՝ հաշվի առնելով այն հանգամանքը, որ Համաձայնագրով նախատեսվում է Վերականգնման վարկերի բանկից ստանալ մինչև 26.0 մլն եվրո վարկ՝ Վերականգնվող էներգետիկայի և էներգաարդյունավետության զարգացում. փուլ IV ծրագրի համար և մինչև 2.0 մլն եվրո դրամաշնորհ՝ վերոնշյալ ծրագրի իրականացման և խորհրդատվության համար անհրաժեշտ հարակից միջոցառումների համար, իսկ վերոնշյալ վարկային ծրագիրը նախատեսված չէ ինչպես ՀՀ 2025թ. պետական բյուջեով, այնպես էլ 2025-2027թթ. պետական միջնաժամկետ ծախսերի ծրագրով:
Միաժամանակ, ՀՀ 2026-2028թթ. պետական միջնաժամկետ ծախսերի ծրագրի կազմման շրջանակներում նշված վարկային և դրամաշնորհային ծրագրերի գծով համապատասխան բյուջետային հայտեր չեն ներկայացվել:

	Ընդունվել է

	2.  ՀՀ արդարադատության նախարարություն
	23.04.2025թ․

	
	N /14.2.3/16683-2025

	Համաձայնագիրը չի պարունակում Հայաստանի Հանրապետության օրենքի  փոփոխություն կամ նոր օրենքի ընդունում նախատեսող նորմեր, սակայն պարունակում է օրենքին հակասող նորմ:  
Մասնավորապես՝ Համաձայնագրի 3-րդ հոդվածով սահմանվում է, որ Հայաստանի Հանրապետության կառավարությունը Վերականգման վարկերի բանկին ազատում է ուղղակի հարկերից, որոնք Հայաստանի Հանրապետությունում ենթակա է վճարման՝ կապված 1-ին հոդվածում նշված ծրագրերի կամ 2-րդ հոդվածի 1-ին պարբերությունում նշված պայմանագրերի կնքման և իրականացման հետ:
Վերոնշյալ դրույթը հակասում է ՀՀ հարկային օրենսգրքի (այսուհետ՝ Օրենսգիրք)           19-րդ հոդվածի 3-րդ մասին, որի համաձայն՝ հարկային արտոնությունները սահմանվում են բացառապես Օրենսգրքով կամ Հայաստանի Հանրապետության օրենքներով, բացառությամբ սույն հոդվածի 3.1-ին մասով սահմանված դեպքի (անհաղթահարելի ուժ):
Oրենսգրքի 2-րդ հոդվածի 1-ին մասի համաձայն՝ Հայաստանի Հանրապետությունում հարկային հարաբերությունները կարգավորվում են Հայաստանի Հանրապետության Սահմանադրությամբ, Հայաստանի Հանրապետության վավերացված միջազգային պայմանագրերով, Օրենսգրքով, վճարների վերաբերյալ Հայաստանի Հանրապետության օրենքներով, դրանց հիման վրա և դրանց իրականացումն ապահովելու նպատակով ընդունված ենթաօրենսդրական նորմատիվ իրավական ակտերով, ինչպես նաև սույն հոդվածի 3-րդ մասի 1-6-րդ կետերում նշված իրավական ակտերով։ Սույն դրույթը նույնպես փաստում է, որ հարկային կարգավորումները կարող են սահմանվել բացառապես օրենքով և/կամ վավերացման ընթացակարգով ուժի մեջ մտած ՀՀ համաձայնագրերով։ 
Ելնելով վերոնշյալից՝ Համաձայնագիրը ենթակա է վավերացման ՀՀ Սահմանադրության 116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերով, իսկ Հայաստանի Հանրապետության համար  ֆի¬նան¬սական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:  
	Ընդունվել է

	3.  ՀՀ տարածքային կառավարման և ենթակառուցվածքների նախարարություն
	16.04.2025թ․

	
	N ԴԽ//12807-2025

	«Հայաստանի Հանրապետության կառավարության և Գերմանիայի Դաշնային Հանրապետության կառավարության միջև 2023թ. ֆինանսական համագործակցության մասին» համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է

	4. ՀՀ արտաքին գործերի նախարարություն
	15.04.2025թ․

	
	N  1111/20616-25

	Առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ վարած արտաքին քաղաքականության տեսանկյունից՝ «Հայաստանի Հանրապետության կառավարության և Գերմանիայի Դաշնային Հանրապետության կառավարության միջև 2023 թվականի ֆինանսական համագործակցության մասին» համաձայնագրի վավերացումը կամ հաստատումը համարվում է նպատակահարմար։ 
	Ընդունվել է

	5. ՀՀ կենտրոնական բանկ

	22.04.2025թ․

	
	N 06.1.5-07/343-25

	Հայաստանի Հանրապետության կառավարության և Գերմանիայի Դաշնային Հանրապետության կառավարության միջև 2023 թվականին ֆինանսական համագործակցության մասին համաձայնագրի վավերացման գործընթացի վերաբերյալ Հայաստանի Հանրապետության կենտրոնական բանկը դիտողություններ և առաջարկություններ չունի:
	Ընդունվել է

	6.  ՀՀ Պետական եկամուտների կոմիտե

	17.04.2025թ․

	
	N 01/5-4/26111-2025

	«Հայաստանի Հանրապետության կառավարության և Գերմանիայի Դաշնային Հանրապետության կառավարության միջև 2023թ. ֆինանսական համագործակցության մասին» համաձայնագրի վերաբերյալ Պետական եկամուտների կոմիտեն առաջարկություններ և դիտողություններ չունի։
	Ընդունվել է



